
ИК АЛЛА ҪӖР ӖҪ ТЕ ПУЛНА 
ҪӖН йӗркелӳ ҫулӗсенче 

чӗлхемӗре иленнӗ "Эпӗ мар-
тӑк, урӑххи кам?" текен с ӑ -
мах ҫаврӑнӑшне иртнӗ 
ӗмӗрти Аслӑ вӑрҫӑ хыҫҫӑнхи 
ҫулсенче кӑшт урӑхларах ка
лана. "Эсӗ мар-тӑк, урӑххи 
кам?" тенӗ. Фронтовик ҫыра-
вҫӑсем пӗрин хыҫҫӑн тепри 
профессионал ӗҫӗпе пурӑн-
ма тытӑннӑ. Тин кӑна лите
ратура ҫулӗ ҫине тӑнӑ е 
унталла сулӑннӑ яшсемпе 
хӗрсене хаҫат-журнал редак-
цийӗсене чӗне-чӗне илнӗ. Ун 
чухне, хальхи пек, журналист, 
хаҫатҫӑ, литература ӗҫне ха-
мӑр республикӑра вӗрент-
мен. Литература еннелле 
туртӑнакансем пурте тенӗ 
пекех Чӑваш патшалӑх педа
гогика институчӗн филологи 
факультетне вӗренме кӗнӗ. 
Унти литература кружокне 
ҫӳренӗ, "Ҫамрӑк коммунист" 
хаҫат ҫумӗнчи литература 
пӗрлешӗвӗн ларӑвӗсене сик-
термен, Чӑваш АССР Писа-
тельсен союзӗн правленийӗ-
нче эрнесерен тенӗ пек ир-
текен секцисен ларӑвӗсене 
ҫӳренӗ. Вӗсенчен пӗри Алек
сандр Галкин пулнӑ. 

Вӑл, Элӗк районӗнчи Чул-
каҫра ҫуралнӑскер, Шуркас-
си Юнтапари ҫичӗ ҫул вӗрен-
мелли шкултан тухсан, Ну-
рӑсри педучилищӗне кайса 
кӗнӗ, унтан Шупашкарти Чӑ-
ваш патшалӑх пединституте 
пӗтернӗ. Ыттине - литерату
ра ӑсталӑхне, редактор пул-
тарулӑхне х ӑ й т ӗ л л ӗ н 
вӗреннӗ. 

Ҫыннӑн чунне-чӗрине лай-
ӑхрах пӗлес тесессӗн, унпа 
ҫул ҫӳреве пӗрле тухмалла. 
Кулленхи пурнӑҫра калаҫ-
маннине те ун чухне калаҫма 
пулать. Литература тӗл пулӑ-

вӗсене час-часах пӗрле 
ҫӳреме тиветчӗ. Хамӑр юл-
ташсем сцена ҫинче сӑвӑ 
каланӑ чухне те редактор 
туйӑмӗ унра ҫывӑрмастчӗ. Ӑна 
пуҫласа Канаш районӗнчи 
Ҫеҫпӗл ялӗнчи литература ка-
ҫӗнче туйса илтӗм. Пирӗнпе 
пӗр ушкӑнри сӑвӑҫсенчен пӗри 
хӑлаҫлана-хӑлаҫлана сӑвӑ ка-
лать: "Мӗн турӑн манпа, в ӑ -
рҫӑ?.." 

Кӑлт тӗкрӗ айӑкран. 
- Чӑвашла мар-ҫке ку ҫав-

рӑм, - терӗ пӑшӑлтатса. 
Чӑнах та, шухӑшласа илтӗм 

эпӗ те, чӑвашла "мӗн турӑн 
мана, вӑрҫӑ?. . " темелле. Вы-
рӑсларан "что сделала со 
мной, война" тенине калька-
ласа куҫарнӑ лешӗ. 

Ҫавӑн хыҫҫӑн вӑл "сухала-
нӑ" ал ҫырӑвӗсене тем чухлех 
курма тӳр килнӗ. "Сухаланӑ" 
чухне вӑл автор пылне тӑвар 
туман, ӑна пыл хальлӗнех 
хӑварнӑ, "мӗн турӑн манпа, 
вӑрҫӑ" йышши сӑмах ҫаврӑ-
нӑшӗсене чӑвашлатнӑ. 

Александр Алексеевич пек 
пичетре нумай ӗҫленӗ писа
тель йышлӑ мар, темиҫе 
ҫынна кӑна калама пулать. 
Георгий Ефимов вӗсенчен теп
ри. Ҫав вӑхӑтрах вӗсемех чи 
тухӑҫлӑ ҫыракансем. Чӑваш 
кӗнеке издательствинче ун пек 
нумай ӗҫленисем каллех са-
хал. Ахаль редактортан пуҫла-
са тӗп редактора ҫити ӳснӗ. 
1971 ҫулта Чӑваш писателӗ-
сен X съезчӗ ӑна "Тӑван Атӑл" 
журналӑн тӗп редакторе пул-
ма ҫирӗплетрӗ. Унта вунӑ 
ҫула яхӑнах ӗҫлерӗ. Тепӗр 
вунӑ ҫула яхӑн "Капкӑн" сати
ра журналӗн литература пайне 
ертсе пычӗ. 

1990 ҫулта пире Раҫҫей 
писателӗсен VII съездне кай

ма делегата суйларӗҫ. Раш-
тав уйӑхӗнче ҫула тухрӑмӑр. 
Пуйӑсра пӗр купене лекрӗмӗр, 
пӗр хӑна ҫуртӗнче пурӑнтӑ-
мӑр. Ҫавӑн чухне калаҫнине 
паян та манаймастӑп. 

- Ӗҫ тиркеместӗп э п ӗ , -
терӗ вӑл. - Манӑн ӗҫ мар ку 
тесе пӗрне те айккинелле 
тӗрте-тӗрте ямастӑп. 

- Писателен те икӗ алла 
пӗр ӗҫ кӑна пулмалла, -
терӗм те профессионал ӗҫӗпе 
пурӑнакансене ятран каласа 
тухрӑм. 

- Пӗр енчен вӑл та тӗрӗс, 
тепӗр енчен хӑвӑн пултару-
лӑхна тӗрлӗ енлӗ тӗрӗслесе 
пӑхмалла. Вара ӑсталӑху ӑҫта 
пытанса ларнине лайӑхрах 
пӗлетӗн. 

Александр Алексеевич мал-
тан хӑйне прозӑра тӗрӗслесе 
пӑхнӑ. Паян эпир Галкин про
заика пӗлетпӗр. Вӑл "Туссем" 
калавсен кӗнеки /1964/ , "Ха-
васлӑ ачасем" повеҫпе калав
сен кӗнеки / 1 9 7 2 / кӑларнӑ. 
Галкин сӑвӑҫа уйрӑмах лайӑх 
пӗлетпӗр эпир. Унӑн чылай 
сӑввине кӗвве хывнӑ. Хӑй 
пурӑннӑ чухнех пичетленсе тух-
нӑ 30 ытла кӗнекерен вун-
нӑшӗ ытла сӑвӑсемпе поэма-
сен пуххисем. Галкин сати-
рӑҫӑ вулакансемшӗн тэта та 
хаклӑрах. Унӑн юптарӑвӗсем 
сцена ҫинчен илтӗнеҫҫӗ, ра
диола янӑраҫҫӗ. Сатирӑҫӑ ӗҫӗ 
пархатарлӑ маррине вӑл хӑй 
те лайӑх пӗлнӗ, сахал мар 
шар курнӑ, ят илтнӗ. Пурпӗ-
рех ӑна пӑрахман, пурпӗрех 
унӑн вӑйне шаннӑ. Кулӑшла 
сӑнарсенче хӑйсене палла-
палла илетчӗҫ те пуҫлӑхсем 
парторганизацие ҫыра-ҫыра 
паратчӗҫ. Манӑн хамӑн та 
Александр Алексеевича , 
тӗрӗсрех каласан, ун пирки 

ҫырса панисене сӳтсе явнӑ 
пухусенче пӗрре мар пулма 
тӳр килнӗ. Писательсем хай-
сен юлташӗ майлӑ пулнипе 
кӑна ӗҫ-пуҫа шала кӗртсе 
яман. Хальхи саманара пул
сан юптаруҫӑн судран суда 
кӑна ҫӳреме тиветчӗ пулӗ. 
Ҫакӑ ӗнтӗ вӑл - пичет вӑйӗ, 
ытарлӑ сӑмахӑн сиплекен 
сывлӑшӗ. 

Пӗчӗк вулаканӗсене те ман-
ман Александр Галкин. Вӗсем 
валли те темиҫе кӗнеке ҫырса 
кӑларнӑ. Сӑвӑлла та, прозӑпа 
та. 

Чӑваш писателӗсен кашни 
съезчӗ тӗлне "Икӗ съезд хуш
шинче" ятпа библиографи 
кӗнекисем пичетле-пичетле кӑ-
ларасси йӑлана кӗнӗччӗ. 
Юлашки кӗнеке 1990 ҫулта 
тухрӗ. Унта "Куҫарса пичет-
ленӗ литература" пай пысӑк 
вырӑн йышӑнать. Тӑлмачӑсен 
хушшинче Александр Галкин 
ячӗ ҫине-ҫинех тӗл пулать. 
Произведени авторӗсен хуш
шинче вара тӗнче тата вырӑс 
литературин классикӗсен ху-
шамачӗсем ытларах тӗл 
пулаҫҫӗ: А.Пушкин, М.Горь
кий, М.Шолохов, С.Есенин, 
С.Михалков, Т.Шевченко тата 
ыттисем те. Кунсӑр пуҫне 
Атӑлпа Урал хутлӑхӗнчи ха-
лӑхсен писателӗсен произве-
денийӗсене уйрӑмах нумай-
нумай куҫарса пичетленӗ. 

Ёҫ тиркемен ҫыннӑн икӗ 
алла пӗр ӗҫ кӑна маррине, 
икӗ алла ҫӗр ӗҫ пулнине 
лайӑх кӑтартса пачӗ Алек
сандр Алексеевич. Тытнӑ ӗҫӗ 
пӗри те юрӑхсӑр пулмарӗ. 
Шел, ҫыравҫӑ хӑйӗн 75 ҫулхи 
юбилейӗ тӗлне пурӑнса ҫитей-
мерӗ. 

Д е н и с Г О Р Д Е Е В . 


